Nafarroako Parlamentuko Mahaiak, 2013ko abenduaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Leuza García jaunak aurkeztutako galdera, Nafarroako Klinika Unibertsitarioak transplante programarako eginiko organo-ekarpenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko abenduaren 30ean

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Patxi Leuza Garcíak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Osasun Departamentuak idatziz erantzun dezan:

PEI-00414 zenbakiko informazio-eskariari erantzunez, eta, zehazki, Nafarroako Ospitalegunean eta Unibertsitate Klinikan azken hamar urteotan transplanterako berreskuratutako organo-kopuruari buruzko galderari erantzunez, Departamentuak informatzen digu Nafarroan Nafarroako Ospitalegunean egiten direla organo-erauzketa guztiak.

Nafarroan egindako transplanteei buruz abenduaren 13an egindako agerraldian kontseilariak ez zionez erantzun auzi horri buruz ihardespen-txandan egindako galderari, honako hau jakin nahi dut:

• Unibertsitate Klinikan ez da inor hil organoak eman ahal izateko moduan, Nafarroan transplanteak egiteko eta organoak emateko programa abian jarri zenetik?

• Nafarroako Unibertsitate Klinikan zergatik ez da bat ere organorik lortu emaile gorpu batetik heldu dena?

Iruñean, 2013ko abenduaren 26an

Foru parlamentaria: Patxi Leuza García

